
Um skólann 
Húnavallaskóli er heildstæður, samrekinn grunn- og leikskóli fyrir nemendur í 

Húnavatnshreppi. Í Húnavallaskóla vinnur starfsfólk saman að því að mæta ólíkum 

einstaklingum með krefjandi verkefnum við hæfi hvers og eins. Við Húnavallaskóla starfa um 

20 manns. Nemendur á báðum skólastigum eru um 65 talsins, þar af um 15 nemendur á 

leikskólanum Vallabóli. Húnavallaskóli er við Reykjabraut í Húnavatnshreppi og hann hefur 

verið starfræktur af sveitafélaginu frá árinu 1969. Skólastjórar skólans hafa verið sjö en 

núverandi  skólastjóri er Sigríður B. Aadnegard. 

Starfstími skóla er ákveðinn af Sambandi íslenskra sveitarfélaga og Kennarasambandi Íslands 

og eru þeir 180 á tímabilinu 20. ágúst-10. júní. Starfsdagar kennara eru 13 talsins. Á hverju ári 

er gefið út skóladagatal þar sem skipulag ársins er tíundað. Starfsár skólans dreyfist á 175 daga 

á tímabilinu ágúst til maí loka. 

Skrifstofa skólans 

Skrifstofa skólans er opin alla daga frá 8:00 til 16:00. Þar sem engin ritari starfar við skólann er 

símanum svarað bæði í eldhúsi og á skrifstofu. 

Símanúmer Húnavallaskóla: 452-4370 

Netfang skólastjóra: skolastjori@hunavallaskoli.is 

Faxnúmer: 452-4881  

Viðtalstíma og netföng starfsmanna er að finna á heimasíðu skólans: 

http://www.hunavatnshreppur.is/hunavallaskoli 

Óveður 

Ef veður er slæmt taka foreldrar ákvörðun um það sjálfir hvort þeir senda börn sín í skólann. Ef 

skóla er aflýst kemur tilkynning um það í útvarpinu milli 7:00 og 8:00 á Rás 1 og Rás 2. 

Skólastjóri setur einnig tilkynningu um niðufellingu skólahalds á heimasíðu skólans. Einnig 

geta skólabílstjórar ákveðið að fella niður ferðir á sinni leið, meti þeir veðrið þannig að ekki sé 

fært. Þeir láta þá skólastjóra vita og þau heimili sem eru á umræddri leið. 

Mötuneyti 

Mötuneyti skólans leggur sig fram um að framreiða hollan og næringarríkan mat. Boðið er uppá 

morgunmat, hádegismat og síðdegishressingu. Lagt er upp með að hafa grænmeti og ávexti í 

boði fyrir alla. Matráður sér um að búa til matseðla og er hægt að nálgast þá á heimasíðu 

skólans.   

http://www.hunavatnshreppur.is/hunavallaskoli

Skólahjúkrunarfræðingur 

Skólahjúkrunarfræðingur er í hlutastarfi við skólann og situr einnig í nemendaverndarráði. 

Markmið heilsuverndar skólabarna er að efla heilbrigði nemenda og stuðla að vellíðan þeirra. 

Starfsemi hjúkrunarfræðingsins er samkvæmt lögum, reglugerðum og tilmælum Landlæknis. Í 

henni felast skimanir, viðtöl um lífsstíl og líðan, bólusetningar og heilbrigðisfræðsla, ásamt 

ráðgjöf til nemenda, fjölskyldna þeirra og starfsfólks skólans. 

Skólabílar 

Sveitarfélagið er víðfeðmt og oft um langan veg að fara. Farnar eru 5 leiðir og er nákvæm 

tímaáætlun skólabílanna inná vef skólans. Skólabílstjórar setja reglur um hegðun og umgengni 

í skólabílunum en að öðru leyti gilda skólareglur þar, sem og annars staðar, þar sem nemendur 

eru á vegum skólans. Ekki er gert ráð fyrir að sækja eða skila nemendum heim að dyrum, heldur 

er þeim ætlað að ganga til og frá aðalleið allt að 200 m eftir aðstæðum á hverjum stað. Í vondum 

veðrum skal skólabílstjóri meta hvort óhætt sé að láta nemendur út á venjulegum stoppistöðvum 

eða hvort gera skuli undantekningar og keyra þau heim. Öryggi nemenda skal vega þyngst er 

bílstjóri metur þetta. Meginreglan er sú að tefla aldrei í tvísýnu varðandi skólaakstur. Foreldrar 

meta að sjálfsögðu hvort þeir senda börnin í skólann eða halda þeim heima ef óveður brestur á 

og tilkynna skólanum ákvörðun sína. Ef um veikindi eða önnur forföll er að ræða sjá 

viðkomandi foreldrar/forráðamenn nemenda um að láta skólabílstjóra vita. Nemendum er skylt 

að nota bílbelti. 

Meðferð skólabóka 

Námsgögn gegna þýðingarmiklu hlutverki í námi. Samkvæmt grunnskólalögum eiga nemendur 

að fá námsgögn til afnota sér að kostnaðarlausu í þeim námsgreinum sem Aðalnámskrá 

grunnskóla kveður á um. Til námsgagna telst allt það efni sem notað er til að ná 

námsmarkmiðum skólans. Má þar nefna prentað efni, s.s. námsbækur, handbækur og 

leiðbeiningarrit, ýmiss konar myndefni, s.s. ljósmyndir, kvikmyndir, myndbönd, veggspjöld, 

hljómbönd og hljómdiska, tölvuforrit, efni á netinu, margmiðlunarefni, efni til verklegrar 

kennslu o.fl. Skólinn hefur til umráða ákveðinn úthlutunarkvóta vegna námsbókakaupa frá 

Menntamálastofnun. Einnig er ákveðið svigrúm til kaupa á efni annars staðar frá. Áhersla er 

lögð á að fylgjast vel með útgáfu nýrra námsgagna og að til sé úrval náms- og kennslugagna, er 

taki mið af grunnþáttum menntunar. Áhersla er lögð á að nemendur gangi vel um námsbækur 

og gögn sem þeir hafa undir höndum. Nemendur bera ábyrgð á námsgögnum sem skólinn lánar 

þeim og þurfa að skila þeim í viðunandi ástandi. Sveitastjórn Húnavatnshrepps hefur ákveðið  

að útvega öllum nemendum námsgögn sem nota þarf í skólanum.  

Heimanám  

Mikilvægt er að foreldrar styðji við nám og vinnu barna sinna og gert er ráð fyrir að lestrarfærni 

sé þjálfuð heima daglega eins lengi og þörf er á. Um annað heimanám gildir sú meginregla að 

ef nemendur nái ekki að klára það sem sett er fyrir í skólanum ljúki þeir því heima.  

Fjar- og dreifnám  

Þeir nemendur sem lokið hafa námsmarkmiðum 10. bekkjar grunnskóla í 9. bekk eiga 

möguleika á að stunda fjarnám við Fjölbrautaskóla Norðurlands vestra. Boðið er upp á fjarnám 

í íslensku, stærðfræði, ensku, dönsku, upplýsingatækni og þriðja tungumáli. Það er ávallt mat 

kennara hvort nemandi uppfylli skilyrði framhaldsskólans til að hefja nám í þessum greinum 

og fullt samráð er haft við foreldra/forsjáraðila, auk nemandans. Grunnskólinn stendur straum 

af kostnaði við skráningargjöld og námsbækur en framhaldsskólinn heldur utan um 

námsáætlun, verkefni og námsmat. Námið fer fram í gegnum námsumhverfið Moodle.  

Í þeim tilfellum þar sem um veikindi nemanda er að ræða, eða langvarandi dvöl á sjúkrahúsi, 

hefur verið leitast við að sinna því eins og hægt er miðað við aðstæður nemandans hverju sinni, 

s.s. með rafrænum samskiptum við nemendur bekkjarins og umsjónarkennarann.  

Samræmd próf 

Samræmd könnunarpróf fara fram ár hvert í 4.,7. og 9. bekk. Menntamálastofnun sér um að 

semja og leggja fyrir þau próf. Prófað er í íslensku og stærðfræði í 4. og 7. bekk, en 9. bekkur 

er einnig prófaður í ensku. Haustið 2016 var sú nýbreyttni gerð að prófin eru lögð fyrir rafrænt 

og munu þau verða þannig framvegis. 

Valgreinar  

Valgreinar eru hluti af skyldunámi. Í 8., 9. og 10. bekk fá nemendur að velja um nokkur fög 

sem í boði eru hverju sinni. Leitast er við að hafa námsframboð eins fjölbreytt og kostur er.  

Tónlistarskóli 

Tónlistarskóli Austur Húnavatnssýslu er með aðstöðu í skólanum og geta nemendur stundað 

tónlistarnám á skólatíma. Nemendur fara þá úr almennum kennslustundum í tónlistartíma. 

Nemendur bera þó ábyrgð á að vinna upp það námsefni sem farið er yfir í fjarveru þeirra. 

Stefna skólans 

Í lögum um grunnskóla frá 2008 segir að markmið grunnskóla, í samvinnu við heimilin, sé að 

stuðla að alhliða þroska allra nemenda og þátttöku þeirra í lýðræðisþjóðfélagi sem er í sífelldri 

þróun. Grunnskólinn á að leitast við að haga störfum sínum í sem fyllstu samræmi við eðli og 

þarfir nemenda og stuðla að alhliða þroska, velferð og menntun hvers og eins. Skólinn skal 

stuðla að góðu samstarfi við heimilin með það að leiðarljósi að tryggja farsælt skólastarf. 

Starfshættir skólans eiga að mótast af umburðarlyndi, kærleika, kristilegri arfleifð íslenskrar 

menningar, jafnrétti, lýðræðislegu samstarfi, ábyrgð, umhyggju, sáttfýsi og virðingu fyrir 

manngildi.  

Grunnskólinn á að veita nemendum tækifæri til þess að afla sér þekkingar og leikni og temja 

sér vinnubrögð sem stuðla að stöðugri viðleitni til menntunar og þroska. Skólastarfið á því að 

leggja grunn að sjálfstæðri hugsun nemenda og þjálfa hæfni þeirra til samstarfs við aðra. 

Skólastefna Húnavallaskóla byggist á ofangreindum markmiðum.  

Í nýrri Aðalnámskrá grunnskóla frá 2011 eru sex grunnþættir menntunar lagðir til grundvallar. 

Þeir eru: læsi, sjálfbærni, heilbrigði og velferð, lýðræði og mannréttindi, jafnrétti og sköpun. Í 

starfi Húnavallaskóla er leitast við að hafa þá þætti að leiðarljósi í starfsháttum skólans, 

samskiptum og skólabrag. Efnisval og inntak náms, kennslu og leiks mótast af þessum 

grunnþáttum.  

Í Húnavallaskóla er lögð áhersla á að skólinn sé aðlaðandi vinnustaður þar sem nemendum og 

starfsmönnum líður vel í leik og starfi. Í skólastarfinu er lögð áhersla á að allir starfsmenn vinni 

náið saman að velferð nemenda. Kennarar beita fjölbreyttum kennsluaðferðum og hafa miklar 

væntingar til nemenda. Ætlast er til góðrar umgengni af nemendum og þeir sýni kurteisi og 

góða framkomu. Hefðir og siðir í skólastarfinu, þar sem reglubundið skólastarf er brotið upp, 

eiga stóran þátt í að viðhalda og móta góðan skólabrag.  

Stjórnendur og starfsfólk skólans leggja sig fram um að skapa jákvæðan skólabrag í 

Húnavallaskóla með það að markmiði að skilyrði til uppeldis og menntunar nemenda og 

almennrar velferðar þeirra séu framúrskarandi.  

Skólabragur 

Í Húnavallaskóla er áhersla lögð á jákvæð samskipti sem reist eru á grunni gagnkvæmrar 

virðingar innan liðsheildar þar sem sameiginleg markmið og gildi eru í hávegum höfð. Allir 

geta lært og tekið framförum, sú vitneskja endurspeglast í viðhorfum starfsmanna og störfum. 

Leitað er allra leiða til að hver nemandi nái sínum besta árangri og taki stöðugum framförum í 

námi sínu.  

Í Húnavallaskóla á öllum að líða vel. Velferð nemenda og starfsfólks er ávallt höfð í fyrirrúmi 

sem endurspeglast í góðum starfsanda í öllu skólastarfinu. Húnavallaskóli er virkt 

lærdómssamfélag. Rík áhersla er lögð á símenntun starfsfólks og um leið aukna fagmennsku og 

framsækið skólastarf. Það skilar sér í fjölbreyttum náms- og kennsluaðferðum til að mæta betur 

þörfum hvers og eins nemanda, bæði í bóklegu og verklegu námi. 

Ríkar hefðir móta skólastarfið í Húnavallaskóla. Þær felast í viðburðardögum af ýmsu tagi, 

árshátíðum og skólaferðum. Markmið hefðanna er meðal annars að skapa skólanum sérstöðu, 

viðhalda siðum, efla samskipti nemenda og samkennd, sjálfstraust þeirra og virðingu fyrir hvert 

öðru. Þar sem Húnavallaskóli er staðsettur í litlu sveitarfélagi gegnir hann stóru félagslegu 

hlutverki í samfélaginu, ekki bara fyrir nemendur sína heldur alla íbúa sveitarfélagsins. Má 

jafnvel segja að skólinn sé hjarta sveitarfélagsins. Skólinn starfar í landbúnaðarhéraði og tengist 

landbúnaði órjúfanlegum böndum. Má þar nefna að haustverkefni tengd réttum og á vorin eru 

þemaverkefni tengd landbúnaði skipulögð fyrir nemendur í 5. - 8. bekk. 

Árshátíð  

Árshátíð nemenda er haldin á hverju ári. Tvær síðustu vikurnar fyrir árshátíðina kemur 

leiksstjóri í skólann og aðstoðar nemendur í 9. og 10. bekk við að setja upp leikverk. Einnig 

setur 7. og 8. bekkur upp leikrit undir leikstjórn umsjónakennara. Nemendur og foreldrar í 7. -

10. bekk sjá um kaffihlaðborð sem fjáröflun fyrir skólaferðalag 9. og 10. bekkjar. Árshátíðin er 

afar vel sóttur viðburður af sveitungum öllum. 

Bingó  

Bingó er haldið fyrsta föstudag í mars ár hvert.  Nemendur unglingastigs sjá um að afla 

vinninga og sækja þá til Reykjavíkur, Akureyrar og sveitarfélaga í nágrenninu. Foreldrar sjá 

um þessar ferðir en skólinn sér um skipulagningu og utanumhald á bingóinu sjálfu.  

Vorverkefni 

Á hverju vori vinna nemendur í 5. -8. bekk vorverkefni. Þá er skólastarfið stokkað upp og 

nemendur vinna verkefni tengd sveitinni og náttúrunni heima eða á öðrum heimilum í 

sveitarfélaginu. Markmið vorverkefnis er að koma til móts við foreldra og nemendur á vorin 

þegar mikið álag er á sauðfjárbúum. Vorverkefnin efla vitund nemenda fyrir náttúrunni og þeim 

breytingum sem vorið ber með sér. 

Vorferðalög og aðrar ferðir 

Í lok maí fara allir bekkir í vorferðalög. Nemendur í 1.-8. bekk fara í dagsferðir um héraðið eða 

í næstu héruð. Nemendur í 9. og 10. bekk fara til Danmerkur annað hvort ár og ferðalag 

innanlands hitt árið. Einnig fara nemendur 9. -10. bekkjar  í skíðaferð annað hvort ár. 

Framsagnarkeppni grunnskólanna og Íþróttadagurinn 

Árlega tekur 7. bekkur tekur þátt í Framsagnarkeppni grunnskólanna í Húnavatnsþingi sem  

tileinkuð er Grími Gíslasyni frá Saurbæ í Vatnsdal. 

Íþróttadagurinn er haldinn síðasta föstudag fyrir páskafrí. Nemendur í 8.-10.bekk Austur- og  

Vestur - Húnavatnssýslu taka þátt í deginum. Skólarnir á svæðinu skiptast á að sjá um 

Íþróttadaginn. 

Bekkjakvöld og diskó 

Allir námshópar halda bekkjakvöld einu sinni fyrir jól og einu sinni eftir jól. Reynt er að hafa 

diskótek einu sinni í mánuði fyrir unglingana en einnig eru haldin diskó fyrir alla. Foreldrar 

sækja börn sín á diskótek en yngstu börnin fá skólaakstur heim af diskóteki fyrir alla. 

Skólareglur 

Samkvæmt reglugerð Mennta- og menningarmálaráðuneytisins nr. 1040/2011 um ábyrgð og 

skyldur aðila skólasamfélagsins í grunnskólum er það sameiginleg ábyrgð nemenda, starfsfólks 

og foreldra að tryggja nemendum öryggi, vellíðan og vinnufrið í skólanum. Í reglugerðinni 

kemur fram að í hverjum grunnskóla skuli vera skólareglur sem skylt er að fara eftir. Einnig 

segir að nemendur eigi að fara eftir fyrirmælum kennara og starfsfólks skóla og fylgja 

almennum umgengnisreglum í samskiptum við starfsfólk og samnemendur.  

Í Húnavallaskóla er markmiðið að nemendum og starfsfólki líði vel, skólinn er sameiginlegur 

vinnustaður nemenda og starfsfólks. Til þess að öllum líði sem best og að námsárangur verði 

góður þá gilda eftirfarandi reglur við Húnavallaskóla. 

• Nám er vinna 

Námið er vinna nemenda og til þess að sú vinna skili árangri ber sérhverjum nemanda að taka 

tillit til annarra og virða vinnufrið í kennslustundum. Nemendum ber að standa við þær 

námsáætlanir sem þeim hafa verið settar og mæta með öll gögn og áhöld sem til er ætlast. 

• Mætingar 

Við mætum stundvíslega og vel undirbúin í allar kennslustundir. 

• Samskipti 

Samskipti starfsfólks, nemenda og foreldra skulu grundvallast á gagnkvæmri virðingu, 

kurteislegri framkomu og tillitsemi. Nemendur eiga að hlíta fyrirmælum skólastjórnenda, 

kennara og annars starfsfólks skólans í öllu því er skólann varðar.  

Forráðamenn eru velkomnir í skólann.  Þeir eru hvattir til að hafa samband við kennara, 

koma í heimsókn og fylgjast með námi barna sinna. 

• Umgengni 

Við göngum snyrtilega um skólann og skólalóðina. Nemendur gæti þess að valda ekki 

skemmdum á eignum skólans, starfsfólks eða skólafélaga sinna. Nemendum er óheimilt að 

koma með eldfæri, hnífa eða annað sem getur valdið skaða eða skemmdum.  

• Skólalóð 

Nemendur mega ekki fara af skólalóð á skólatíma án leyfis kennara eða skólastjórnenda. 

• Sælgæti, tóbak og áfengi 

Nemendur mega ekki neyta sælgætis og gosdrykkja á skólatíma nema við sérstök tækifæri. 

Tyggigúmmí er bannað í kennslustundum og borðsal. Notkun tóbaks, áfengis og annarra 

vímuefna er stranglega bönnuð í og við skóla og hvar sem nemendur eru á vegum skólans enda 

er það í samræmi við landslög. 

• Nemendur eru ábyrgir fyrir því tjóni sem þeir kunna að valda á eignum skólans, starfsfólks 

eða skólafélaga sinna. 

• Mæti nemandi í skólann með skaðlega eða truflandi hluti að mati starfsfólks eru þeir gerðir 

upptækir. Þeir verða síðan afhentir nemanda eða foreldri, eftir því sem ástæða þykir til, að 

skóladegi loknum. 

• Nemendum námshópa er heimilt að setja sér bekkjareglur. Þær skulu lagðar fyrir skólastjóra 

til samþykktar og teljast þá hluti af reglum skólans. Nemanda og foreldrum/forráðamönnum 

skal gefinn kostur á að tjá sig ef ítrekað er að hegðun nemanda fundið og alltaf við brotum á 

skólareglum. Foreldrum/forráðamönnum skal ætíð gerð grein fyrir brotum barna sinna á 

skólareglum og beitingu viðurlaga.  Ávallt skal hafa samstarf við foreldri/forráðamenn 

nemanda um úrlausn máls. 

• Skór og yfirhafnir 



2018-2019 Húnavallaskóli  

11 

 

Við göngum frá yfirhöfnum og útiskóm á viðeigandi stað og skiljum ekki verðmæti eftir í 

vösum. 

• Afmælisboð 

Aðeins er heimilt að dreifa boðsmiðum í skólanum ef öllum bekkjarsystkinum (sama aldurshóp) 

er boðið.  Annars skal það gert eftir öðrum leiðum.  Sama á við ef nemendum úr öðrum bekkjum 

er boðið.  Húnavallaskóli  leggur áherslu á að enginn sé settur til hliðar.    

• Reglur varðandi sund og íþróttir 

• Foreldrar láti íþrótta-/umsjónarkennara vita með símtali eða bréfi um minniháttar veikindi eða 

önnur forföll. Nemendur mæti í tíma og sitji niðri í sal. Varast skal að trufla kennslu. 

• Nemendur láti íþróttakennara vita ef íþróttaföt gleymast. Nemendur mæti í tíma og sitji niðri 

í sal eða fylgist með frá sundlaugarbakka. Varast skal að trufla kennslu. 

• Vinnureglur og viðurlög við brotum á skólareglum 

Brot á skólareglum – Viðkomandi starfsmaður áminnir nemanda og skráir brotið. 

Umsjónarkennari er látinn vita 

2. Endurtekin brot – Umsjónarkennari boðar til  fundar með nemenda og foreldrum hans. Gert 

er samkomulag um leiðir til úrbóta. 

3. Enn í sama farinu – Málinu vísað til skólastjóra. Fundur með nemanda og foreldrum hans. 

Leiðir til úrbóta endurskoðaðar og ný áætlun gerð um framhald. 

4. Engin lausn í sjónmáli – Skólastjóri tekur málið aftur til meðferðar. Áætlun skal gerð um 

aðgerðir og nemanda og foreldrum hans gerð grein fyrir þeim. Aðgerðir geta m.a. falist í vísun 

til sérfræðingaþjónustu innan sem utan skóla, sérúrræðum innan skólans eða tímabundinni 

brottvísun. 

5. Ef allt um þrýtur – Nemandanum vísað úr skóla og málið sent skólanefnd til úrlausnar. 

• Gróft brot á skólareglum, svo sem líkamsárás, þjófnaður, skemmdarverk á eigum skólans 

eða annarra, af ásetningi, getur valdið því að nemanda sé umsvifalaust vísað til skólastjóra sem 

tekur ákvörðun um framhald málsins. Hafa skal samband við foreldra eins fljótt og auðið er. 

Reglur um fartölvur, síma og snjalltæki 

Í 1. – 6. bekk er nemendum ekki leyfilegt að koma með fartölvur, síma eða snjalltæki í 

skólann. 

Í 7. – 10. bekk mega nemendur koma með fartölvur og snjalltæki í skólann en tækin eru 

alfarið á þeirra ábyrgð og hlíta verður sérstökum reglum varðandi notkun þeirra. Í skólanum 

er lögð áhersla á að leyfa nemendum að nota slík tæki í námi ef það er ávinningur af notkun 

þeirra og nemendur geta frekar nálgast markmið sín með þeim. Notkun snjalltækja er ekki 

leyfð í löngu frímínútunum, en í öðrum frímínútum er leyfilegt að hlusta á tónlist. Við notkun 

snjalltækja ber að fylgja almennum skólareglum þar með talið að sýna kurteisi og tillitssemi 

en vegna þess hve mörgum reynist erfitt að stjórna notkun sinni hafa verið gerðar sérstakar 

reglur um notkun þessara tækja. 

Reglur: 

· Upptaka á hljóði eða mynd er óleyfileg nema með leyfi kennara og þeirra sem verið er að 

mynda. Gildir þessi regla einnig í skólabíl. 

· Nemandi þarf alltaf að fá leyfi til að nota snjalltæki í kennslustund og hafa heyrnartól í 

eyranu sé hann að hlusta. 

· Símar skulu ávallt vera á hljóðlausri stillingu og án titrings. 

· Notkun síma eða snjalltækis í prófi þýðir að notandi fær núll í prófinu. 

· Þegar kennari eða starfsmaður talar við nemanda sem hefur fengið leyfi til að hlusta og er 

með heyrnartól í eyranu þá ber nemanda að taka það úr eyranu á meðan talað er við hann. 

· Þau svæði þar sem notkun snjalltækja er ekki leyfð eru sérstaklega merkt. Kennarar mega þó 

nota snjalltæki í íþróttasal t.d. til að taka tíma og spila tónlist. 

· Fari nemandi ekki eftir ofangreindum reglum eða fyrirmælum kennara er litið svo á að hann 

hafi fyrirgert rétti sínum til að vera með snjalltækið eða símann í skólanum. 

· Ef nemandi hlítir ekki fyrirmælum kennara eða fer ekki eftir almennum reglum um notkun 

tækisins getur hann átt á hættu að tækið verði tekið af honum það sem eftir er dagsins. 

· Þurfi nemandi að hafa samband við foreldra geta þeir fengið að nota símann á kennarastofu 

með leyfi hjá kennara. 

Reglur í skólabílum og skólaferðalögum 

1. „Skólinn byrjar í skólabílnum“ og því gilda í skólabílnum allar almennar skólareglur. 

2. Til frekari áherslu er minnt á að ganga vel um skólabílinn, hafa fæturna á gólfinu og sitja 

ávallt í sætinu á meðan á akstri stendur. 

3. Nota skal bílbelti. Bílstjórar skulu halda uppi aga í bílum sínum og gæta að bílbeltanotkun. 

4. Öllum ber að sýna nærgætni og tillitssemi í skólabílunum. 

5. Þurfi foreldrar, einhverra hluta vegna, að koma börnum sínum í annan bíl skulu þeir hafa 

samband við viðkomandi bílstjóra. Það er ekki sjálfgefið að alltaf sé pláss í bílunum fyrir 

utanaðkomandi. 

3. gr. úr samningi við skólabílstjóra : 

Bílstjóri er ráðinn til skólaaksturs og skal hann gegna starfinu samkvæmt lögum og reglum. 

Honum ber að kynna sér vel það sem að starfinu lýtur. Bílstjóri skal fylgjast með því að 

nemendur fylgi skólareglum og fyrirmælum meðan þeir eru í skólabílnum. Telji bílstjóri 

framkomu nemenda og stundvísi ábótavant og geti hann ekki leyst úr þeim málum skal hann 

gera skólastjóra viðvart. Bílstjóri skal gæta stundvísi við heimili og skóla. Bílstjóri og 

foreldri/forráðamaður barns hafi með sér gott samráð og bera sameiginlega ábyrgð á að 

nemendur komist hindrunarlaust milli heimilis og bíls. Sé veruleg hindrun á heimreið skal 

foreldri/forráðamaður sjá um að koma barni sínu í veg fyrir skólabíl.  Haga skal akstri á 

heimreið hverju sinni eftir aðstæðum á hverjum stað, veðri, aldri og heilsufari nemenda, 

vegalengd og hvort um endastöð er að ræða. Ef börn eru sett úr skólabíl við veg skal gæta þess 

að aka bifreiðinni inn á heimreið eftir því sem aðstæður leyfa þannig að börnin þurfi ekki að 

fara yfir veginn. 

Skólabílstjóra er skylt að gæta þagmælsku um einkamál nemenda og forráðamanna 

þeirra sem hann fær vitneskju um í starfi. Sama gildir um önnur trúnaðarmál í skóla. 

Þagnarskylda helst þó látið sé af störfum. Bílstjóri skal kappkosta að gera hverja ferð sem 

þægilegasta fyrir farþega sína, meðal annars að hjálpa yngri börnum inn og út úr bílnum og 

halda áætlun sem kostur er. Hann skal tilkynna skólastjóra án tafar ef röskun verður á akstri af 

ófyrirséðum orsökum.  

Forvarnar og heilsustefna skólans 

Það er stefna Húnavallaskóla að halda úti svo öflugu fræðslu- og forvarnarstarfi að sérhver 

nemandi útskrifist úr grunnskóla án þess að hafa ánetjast vímuefnum; hvort sem um ræðir tóbak, 

áfengi eða önnur vímuefni. Til að ná þessum markmiðum er lögð áhersla á uppbyggilega 

forvarnarfræðslu, heilbrigt félagslíf, ástundun íþrótta og að rækta heilbrigð vinasambönd. Í 

Húnavallaskóla er góð aðstaða til íþróttakennslu, hollur matur í mötuneyti skólans og öflugt 

stoðkerfi. Í Húnavallaskóla er lögð áhersla á að taka þátt í heilsueflandi atburðum eins og t.d. 

Skólahreysti og Norræna skólahlaupinu. Einnig er  Íþróttadagur grunnskólanna hér í kring 

fastur liður í skólastarfinu.  

Við skólann starfar skólahjúkrunarfræðingur sem sér um fræðslu um heilsu og annað henni 

tengt en einnig um bólusetningar sem fara fram á vegum heilsugæslustöðva. 

Nemendaverndarráð er við skólann þar sem saman koma skólastjóri, fræðslustjóri, sérkennari 

og skólahjúkrunarfræðingur. Þar eru mál nemenda rædd og komið áfram í réttan farveg ef þess 

er þörf. 

Umhverfisstefna 

Húnavallaskóli leggur áherslu á að nemendur og starfsfólk beri virðingu fyrir umhverfinu og 

leggi sitt af mörkum til að vernda umhverfið og náttúruna. Pappír er flokkaður í skólanum og 

lagt er upp með að nýta hann eins vel og hægt er. Einnig eru afgangar í eldhúsinu nýttir sem 

dýrafóður. Bæði fá hænur og svín í sveitinni að njóta góðs af þeim.  

Starfsmannastefna 

Í Húnavallaskóla er unnið samkvæmt starfsmannastefnu sveitarfélagsins. Í samræmi við hana 

leggur skólinn sig fram um að:  

 

• hafa ávallt vel menntaða starfsmenn  

• starfsmönnum sé gefinn kostur á endurmenntun við hæfi  

• stöðugleiki sé í starfsmannahaldi  

• starfsmenn taki þátt í stefnumörkun skólans  

• í skólanum ríki góður starfsandi  

• starfsmenn séu meðvitaðir um að öll störf eru mikilvæg og allir vinni saman sem ein 

heild  

• starfsmenn séu meðvitaðir um hlutverk sitt og ábyrgð  

• starfsmenn kynnist störfum hvers annars  

• starfsmenn hafi sýn skólans, gildi og markmið stöðugt í huga við athafnir og viðburði í 

skólanum  

• stuðla að vellíðan starfsmanna á vinnustað  

• stuðla að sem mestri og víðtækastri starfsánægju meðal starfsfólks  

• leggja mikinn metnað í starfsgæði og starfsþróun  

• vanda móttöku nýrra starfsmanna  

• bjóða upp á sveigjanleika í starfi  

• glæða félagsleg tengsl til að auka samheldni starfsmanna  

• starfsumhverfi sé heilsusamlegt og vinnan sé skipulögð þannig að hún rúmist innan 

eðlilegs vinnutíma  

• starfsmannasamtöl verði árlega/ tvisvar á ári eftir atvikum  

• sjálfstæði og frumkvæði starfsmanna fái notið sín eins og kostur er  

 

Símenntunarstefna 

Skólastjórnendur ákveða, ásamt starfsmönnum, almenna þörf fyrir námskeið og fræðslufundi 

út frá stefnu skólans, áhersluatriðum næsta vetrar og/eða þróunarvinnu. Starfsmönnum ber að 

gera skólastjórnendum grein fyrir þeim þáttum símenntunar sem þeir hafa áhuga á að sinna til 

að halda sér við í starfi eða bæta við nýrri þekkingu sem nýtist í starfinu.  

Skólinn stendur fyrir reglulegum fræðslufundum, námskeiðum og skólaheimsóknum sem 

gagnast skólanum sem heild, en hluti af starfsskyldum kennara er í formi starfsþróunar. 

Starfsmenn eru hvattir til að fara á námskeið og ráðstefnur á vegum skólans, innan lands sem 

utan, en auk þess geta starfsmenn sótt um að fara á námskeið og ráðstefnur á eigin vegum sem 

þeir telja að nýtist þeim í starfi.  

Þriðja hvert ár hafa starfsmenn skólans farið í skólaheimsóknir til útlanda og annað hvert ár er 

farið í skólaheimsóknir innanlands. Námsferðir eru styrktar af stéttarfélögum.  

Framhaldsnám í fjarnámi er styrkt af skólanum með því að hliðra til fyrir starfsmönnum meðan 

á staðlotum stendur. Einnig leggur skólinn upp með að starfsmenn hans séu með réttindi til að 

sinna frumgreiningu á náms- eða öðrum vanda til að ekki þurfi að senda nemendur um langan 

veg í greiningar sem hægt er að gera innan skólans. 

Nám og kennsla 

Í skólanum eru tíu árgangar en samkennsla er í öllum árgöngum.  

• 1.-3. bekkur  

• 4.- 6. bekkur  

• 7.-8. bekkur 

• 9.-10. bekkur 

Bekkjarnámskrár námshópa má nálgast á heimasíðu skólans. 

Kennsla hefst klukkan 08:30 og lýkur 15:10 alla daga nema föstudaga en þá lýkur skóladeginum 

klukkan 14:20. 

Hlutverk kennara 

Meginhlutverk kennara samkvæmt Aðalnámskrá gunnskóla frá 2011 er kennslu- og 

uppeldisfræðilegt starf með nemendum, að vekja og viðhalda áhuga þeirra á námi, veita þeim 

handleiðslu á fjölbreyttan hátt og stuðla að því að í skólastofunni ríki góður vinnufriður og 

starfsandi. Skapa á nemendum fjölbreyttar námsaðstæður sem lagar sig að þörfum einstakra 

nemenda. Umsjónarkennarar hafa veigamiklu hlutverki að gegna skv. 2. mgr. 133. gr. laga um 

grunnskóla nr. 91/2008, sem fjallar um rétt nemenda: 

Hver nemandi skal hafa umsjónarkennara. Umsjónarkennari fylgist náið með námi nemenda 

sinna og þroska, líðan og almennri velferð, leiðbeinir þeim í námi og starfi, aðstoðar og 

ráðleggur þeim um persónuleg mál og stuðlar að því að efla samstarf skóla og heimila. 

Umsjónarkennarinn er lykilmanneskja í öllu skólastarfinu.  Hann er sá aðili innan skólans sem 

þekkir sína nemendur einna best og getur veitt þeim mestan stuðning í náminu. Hann getur 

einnig vísað nemendum sínum til fagfólks innan skólans, s.s. hjúkrunarfræðings eða 

námsráðgjafa. 

 Um hlutverk umsjónarkennara segir í Aðalnámskrá – almennum hluta frá 2006 segir: 

“Hann er öðrum fremur tengiliður skólans við heimilin og einnig fylgist hann náið með námi nemenda 

sinna og þroska og breytingum á högum og atferli nemenda sem skipt geta máli hvað varðar 

frammistöðu og líðan þeirra í skólanum. Hann leiðbeinir þeim í námi og starfi, aðstoðar þá og ráðleggur 

þeim um persónuleg mál. Umsjónarkennarar og námsráðgjafar gegna að þessu leyti mjög mikilvægu 

hlutverki“.  

Umsjónarkennari er helsti tengiliður skólans við forráðamenn nemenda.  Við hvetjum foreldra 

til að nýta sér viðtalstíma umsjónarkennara vel og halda uppi góðum samskiptum með 

tölvupóstum eða skilaboðum. Því góð samskipti milli allra aðila sem að nemandanum koma eru 

líklegust til að leggja traustan grunn að skólagöngu barnsins.  

 

Skipulag kennslu  

Við skipulag kennslu er haft að leiðarljósi að mæta námsþörfum nemenda til að þeir tileinki sér 

þekkingu, leikni og jákvætt viðhorf svo þeir öðlist þá hæfni sem stefnt er að í námi. Lögð er 

áhersla á að koma til móts við nemendur á forsendum hvers og eins. Reynt er að velja 

viðfangsefni og verkefni af kostgæfni sem eru hæfilega krefjandi til að gera öllum nemendum 

kleift að ná hámarks námsárangri. Lögð er áhersla á að flétta grunnþættina sex inn í skólastarfið. 

Ennfremur er markviss áhersla lögð á samvinnu nemenda. Nemendum er gerð grein fyrir 

viðfangsefnum og markmiðum þeirra og leiðum til að uppfylla markmiðin. Á grundvelli 

sameiginlegra gilda sköpum við hvetjandi námsumhverfi þar sem notaðar eru fjölbreyttar náms- 

og kennsluaðferðir.  

Reynt er eftir fremsta megni að samþætta tölvu- og upplýsingamennt í námi við allar 

námsgreinar eins og búnaður á hverjum tíma gerir okkur kleift.  

Kennsluaðferðir  

Kennsluskipulag felur í sér samskipti kennara við nemendur, val á viðfangsefnum og námsefni 

til þess að markmiðum námsins verði náð. Kennarar leitast við að velja hverju sinni 

árangursríkustu leiðirnar til að ná sem bestum árangri og nota til þess fjölbreyttar 

kennsluaðferðir sem taka tillit til aldurs, þroska og getu þeirra nemenda sem í hlut eiga. 

Náms- og kennsluáætlanir  

Við upphaf hverrar annar vinna kennarar ítarlega kennsluáætlun fyrir hverja námsgrein. Í 

kennsluáætlunum koma m.a. fram þau efnisatriði sem kennd verða, tímarammi, ásamt skrá yfir 

námsefni.  

Námsmat 

Námsmat er órjúfanlegur hluti af skólastarfinu og er vinna nemenda metin reglulega, hvoru 

tveggja í gegnum formlegt og óformlegt mat. Formlegu námsmati er ætlað að veita leiðbeinandi 

upplýsingar um námsframvindu einstakra nemenda og nemendahópa og kanna hvort 

markmiðum námskrár sé náð. Tilgangur námsmats er einkum þríþættur: Að örva og hvetja 

nemendur, að veita nemendum, foreldrum þeirra og forráðamönnum upplýsingar um 

námsgengi og að veita skóla upplýsingar sem gagnast við frekari skipulagningu náms. Námsmat 

skal vera fjölbreytt og meta ólíka þætti náms, s.s.þekkingu, leikni og hæfni en jafnframt ber að 

koma til móts við nemendur með sértæka námsörðugleika. Það er gert með aðlögun námsmats 

að sérþörfum þeirra, s.s. lengdum próftíma, sérhönnuðum prófum, sérhæfðri aðstoð, notkun 

hjálpargagna og munnlegu námsmati. Gert er ráð fyrir að kennarar meti framgang náms jafnt 

og þétt allt skólaárið og noti til þess fjölbreyttar matsaðferðir.  

• Mat kennara á vinnu, virkni og hegðun nemenda í kennslustund og er þá notast við 

matslista eða annað skráningarkerfi.  

• Mat á fjölbreyttum verkefnum nemenda, sem reyna á ólíka hæfnisþætti náms. Verkefnin 

eru ýmist hópverkefni eða einstaklingsverkefni.  

• Kannanir; skriflegar, munnlegar eða verklegar, sem gefa til kynna hvort nemendur hafi 

náð einstökum námsmarkmiðum. skrifleg, munnleg eða verkleg, sem kanna hvort 

hæfniviðmiðum sé náð.  

• Stöðluð skimunarpróf fyrir nemendur og nemendahópa, sem ætlað er að vera greinandi 

fyrir ýmiss konar frávik.  

• Samræmd könnunarpróf er, samkvæmt Aðalnámskrá grunnskóla 2011, ætlað að 

„…mæla hvort markmiðum aðalnámskrár hefur verið náð og gefa nemendum, 

foreldrum, starfsmönnum skóla og fræðsluyfirvöldum upplýsingar og viðmiðanir á 

landsvísu.“   

 

Skólaárinu er skipt upp í þrjár annir; haustönn, vetrarönn og vorönn og er formlegt námsmat 

afhent eftir hverja önn, þ.e. í foreldraviðtölum í nóvember og febrúar og við skólaslit í maí 

Samræmd könnunarpróf eru lögð fyrir 4. og 7. bekk í stærðfræði og íslensku á haustönn. 

Jafnframt þreyta nemendur í 9. bekk samræmd könnunarpróf í stærðfræði, íslensku og ensku á 

vorönn. Menntamálastofnun sér um framkvæmd og mat samræmdra prófa.  

Grunnþættir menntunnar 

Samkvæmt aðalnámskrá grunnskóla 2011 eru sex grunnþættir menntunnar lagðir til grundvallar 

í öllu námi. Þeir eru: læsi, sjálfbærni, heilbrigði og velferð, lýðræði og mannréttindi, jafnrétti 

og sköpun. Í starfi Húnavallaskóla er leitast við að hafa þá að leiðarljósi í efnisvali og inntaki 

náms, kennslu og leiks. Grunnþættirnir eru settir fram til þess að leggja áherslu annars vegar á 

samfélagsleg markmið og hins vegar á markmið sem varða menntun sérhvers einstaklings. Í 

skólastarfinu er því mikilvægt að skipuleggja skólastarfið þannig að nemendur læri að tengja 

saman viðfangsefnin og að þeir sjái þannig tilgang í því starfi sem fram fer í skólanum.  

Sá skilningur sem lagður er í hvert orð eða hugtak grunnþáttanna á að vera rúmur og lögð er 

áhersla á að þættirnir séu samtvinnaðir hver öðrum og skólastarfinu öllu. Lögð er áhersla á að 

kennsla og starfshættir innan skólans fléttist saman við það viðhorf að markmið menntunar sé 

að gera nemendur hæfa til að spjara sig í daglegu lífi. Hlutverk kennara er að taka frumkvæði 

að breytingum á skólastarfi og stuðla að því að nemendur verði þar virkir þátttakendur. Þannig 

miðar almenn menntun að því að efla hæfni nemenda til að leysa hlutverk sín í samfélagi 

nútímans en hæfnin byggir fyrst og fremst á þekkingu þeirra og leikni.  

Læsi í víðum skilningi 

Með læsi í víðum skilningi er bæði átt við tæknina sem felst í því að kunna að lesa og skrifa 

texta, þ. m. t. að nýta sér þá miðla og upplýsingatækni sem völ er á í þjóðfélaginu hverju sinni, 

sem og hina yfirfærðu merkingu þess að geta lesið í umhverfið og margvíslegar félagslegar 

aðstæður. Átt er við læsi á samfélag, menningu, umhverfi og náttúru þannig að börn og 

ungmenni læri að byggja sig upp andlega og líkamlega, að bjarga sér í samfélaginu og vinna 

með öðrum. Þannig skal stefnt að því að nemendur öðlist hæfni til að skynja og skilja umhverfi 

sitt á gagnrýninn hátt og taka þátt í að móta það.  

Í Húnavallaskóla hefur lestur, ritun og tjáning mikið vægi. Nemendur fá þjálfun í öflun 

upplýsinga, greiningu á þeim, túlkun og miðlun. Nemendur læra hugtök og lögð er áhersla á 

notkun þeirra í réttu samhengi og yfirfærslu á ólík fyrirbæri í samfélaginu og umhverfinu. 

Húnavallaskóli starfar eftir Læsisstefnu sveitarfélaganna í Húnavatnssýslum sem gefin var út 

árið 2017. 

Menntun til sjálfbærni 

Sjálfbærnimenntun felst í viðleitni til að skapa samábyrgt samfélag þar sem sérhver 

einstaklingur er þroskaður sem virkur borgari, meðvitaður um gildi, viðhorf og tilfinningar 

sínar. Sjálfbærnimenntun felst einnig í að börn og ungmenni takist á við margvísleg álitamál og 

ágreiningsefni í námi sínu. Sjálfbærni snýst um umhverfið, ábyrgð, virðingu, lýðræðisleg 

vinnubrögð og réttlæti í nútíma þjóðfélagi og gagnvart komandi kynslóðum. 

Lýðræði og mannréttindi 

Gagnrýnin hugsun og ígrundun um grunngildi samfélagsins eru hornsteinn lýðræðis- og 

mannréttindamenntunar sem skólum landsins er ætlað að rækta skv. Aðalnámskrá grunnskóla 

2011. Virðing fyrir mannréttindum, viðhorf, gildismat og siðferði eru ríkir þættir í 

lýðræðismenntun. Skólar þurfa að mennta börn til að búa í lýðræðisþjóðfélagi svo og að iðka 

starfshætti sem byggja á lýðræði og mannréttindum í öllu skólastarfi. Skólasamfélagið allt þarf 

að finna til samábyrgðar, meðvitundar og virkni til að svo megi verða.  

Í Húnavallaskóla eru þessi viðhorf höfð að leiðarljósi í öllu skólastarfi. 

Heilbrigði og velferð 

Skólar þurfa að leggja grunn að líkamlegri, andlegri og félagslegri velferð nemenda til lífstíðar. 

Umhverfi skóla þarf að vera heilsueflandi þar sem markvisst er hlúð að þroska og heilbrigði 

hvers og eins. Nemendur þurfa markvisst hreyfiuppeldi þar sem lögð er áhersla á fræðslu, að 

efla hreyfifærni og að hvetja nemendur almennt til hreyfingar. Mennta þarf nemendur og styðja 

þá þannig að þeir geti tekið upplýstar og ábyrgar ákvarðanir í tengslum við eigið heilbrigði. 

Allir nemendur þurfa að fá tækifæri til að njóta styrkleika sinna. Með skýrum markmiðum skóla 

um líkamlegt, andlegt og félagslegt heilbrigði nemenda er stuðlað að jákvæðum skólabrag, 

bættum námsárangri og vellíðan nemenda. Samkvæmt skólastefnu Húnavatnshrepps er 

markmiðið að skólastarf stuðli að því að nemendur eigi auðvelt með að taka skynsamlegar 

ákvarðanir sér og sínum til heilla. Einnig skal efla skilning og hæfni þeirra til að setja sig í spor 

annarra. 

Jafnrétti 

Öll viðfangsefni skólastarfs eiga að grundvallast á jafnræði og jafnrétti. Efla þarf skilning 

nemenda á stöðu kynjanna í nútíma þjóðfélagi og búa bæði kynin jafnt undir virka þátttöku í 

samfélaginu, hvort heldur sem er í einkalífi, fjölskyldulífi eða atvinnulífi. Jafnréttismenntun 

vísar til inntaks kennslu, kennsluhátta og námsumhverfis og áhersla skal lögð á umburðarlyndi 

og víðsýni gagnvart ólíkri menningu, þjóðerni, trúarbrögðum, lífsskoðunum, kynhneigð og 

fötlun. Í skólastefnu Húnavatnshrepps er markmiðið að í starfi skólans skuli lögð áhersla á 

umhyggju og velvilja og að nemendur beri virðingu fyrir náunganum. 

Sköpun 

Sköpun í skólastarfi felst í því að móta viðfangsefni sem örva hugmyndaflug einstaklings eða 

hóps, gera eitthvað nýtt eða öðruvísi en viðkomandi hefur áður gert og miðla til annarra. 

Sköpunarferlið er ekki síður mikilvægt en afraksturinn. Áhersla er lögð á að nemendur öðlist 

sem dýpstan skilning á því sem þeir eru að fást við í náminu með skapandi starfi, verklegri færni 

og nýsköpun. Hvetja skal til gagnrýninnar hugsunar í öllu starfi og öllum námsgreinum sem 

leiða mun til frumkvæðis, frumleika og sjálfstæðis í vinnubrögðum.  

Móttaka nýnema 

Samkvæmt 16. gr. grunnskólalaga frá 2008 ber grunnskólum að móta og fylgja eftir sérstakri 

áætlun um móttöku nýrra nemenda. Í móttökuáætlun á að koma fram hvernig skipulagi á 

móttöku nemenda og foreldra/forsjáraðila er háttað í skólanum. Í Húnavallaskóla er lögð áhersla 

á hlýlegar móttökur ásamt því að veita greinargóðar upplýsingar um skólastarfið. Starfsfólk 

skólans leggur sig fram um að stuðla að farsælli byrjun á skólagöngu nemenda.  

Við í Húnavallaskóla teljum mikilvægt að taka vel á móti nýjum nemendum og að þeir og 

foreldrar þeirra, fái jákvæða mynd af skólanum frá upphafi. Enda getur verið erfitt að byrja í 

nýjum skóla og viljum við auðvelda umskiptin fyrir alla sem hlut að eiga bæði nemendur og 

foreldra með skýrri áætlun um móttöku nemenda. 

Foreldrar sem eiga börn á skólaaldri í sveitarfélginu hafi samband við skólastjóra til að skrá 

barn sitt, annað hvort í gegnum síma 452-4370 eða á tölvupóstfangið 

skolastjori@hunavallaskoli.is .Þegar búið er að skrá nemandann í skólann lætur skólastjóri 

viðkomandi umsjónarkennara vita og í sameiningu eru foreldrar og nemandi boðaðir í skólann 

til að skoða hann og undirbúa nám nemandans. Foreldrar skrifa þá á neyðarkort sem geymt er í 

skólanum og afhenda skólanum þau gögn sem þeir vilja að skólinn fái í hendur við upphaf náms 

nemandans. Í þessari fyrstu heimsókn er skólinn skoðaður og stefna hans kynnt. Ekki er gert 

ráð fyrir að nemandi hefji nám fyrr en í fyrsta lagi daginn eftir fyrstu heimsókn. 

• Foreldrum er kynnt skólastarfið, vefur skólans, skólanámskrá, fá skóladagatal og 

dagskrá mánaðarins. Farið er yfir stefnu skólans og vegvísi Húnavallaskóla. 

Nemandinn er skráður í tölvukerfið Mentor og foreldrar fá sinn aðgang að því. 

• Farið er yfir skólaakstur, starfsemi mötuneytis, viðtalstíma kennara, klæðnað í 

íþróttum , tilkynningar um forföll og beiðnir um leyfi. 

• Foreldrar fylla út neyðarkort og umsjónarkennari aflar upplýsinga frá foreldrum um 

nemandann , stöðu hans í námi og hvernig skólagangan hefur gengið hingað til, 

félagslega stöðu, almennt um heilsufar nemandans og hvort það séu einhverjar 

sérþarfir sem skólinn þarf að taka tillit til. 

• Ef nemandi þarf á sérúrræðum að halda eða hefur verið í sérúrræðum þarf að láta 

sérkennara vita. Foreldrar þurfa að gefa samþykki sitt fyrir að sérkennari afli sér 

upplýsinga um nemandann frá skólanum sem nemandinn er að koma úr eða komi á 

skilafundi, allt eftir því sem við á hverju sinni. Sérkennari kemur þeim upplýsingum 

um nemandann til kennara og starfsfólks skólans. 

• Umsjónakennari afhendir stundartöflu og upplýsingar um hópaskiptingar í 

verklegum greinum. 

• Ef nemandinn á við einhver heilsufarsleg vandamál að stríða kemur 

umsjónarkennari á fundi með skólahjúkrunarfræðingi og foreldrum þar sem þau mál 

eru rædd og hvað skólinn getur gert til að koma til móts við þau vandamál. Annars 

lætur umsjónarkennari skólahjúkrunarfræðing vita af nýja nemandanum sem kallar 

eftir gögnum um nemandann. 

• Umsjónarkennari lætur annað starfsfólk og nemendur vita af nýjum nemanda. Hann 

sér til þess að tekið sé vel á móti nemandanum og virkjar samnemendur til að 

leiðbeina og auðvelda aðlögunina fyrstu vikurnar. 

mailto:skolastjori@hunavallaskoli.is

• Samnemendur sýna nýja nemandanum skólann og kynna honum skólareglurnar og 

aðrar venjur sem eru hluti af skólabrag Húnavallaskóla. 

• Skólastjórinn sér um, í samráði við húsvörð, að húsgögn séu til staðar fyrir 

nemandann. 

• Í lok fyrsta skóladags eða við fyrsta tækifæri ræðir umsjónarkennari við nemandann 

og svarar spurningum ef einhverjar eru. Eftir fyrstu vikuna hefur umsjónarkennari 

samband við foreldra til að ræða líðan og upplifun nemandans og foreldra. 

Móttaka nemenda með sérþarfir eða íslensku sem annað tungumál 

Þegar tekið er á móti nemendum með sérþarfir, hvort sem um er að ræða fötlun eða nemendur 

með íslensku sem annað tungumál, er notast við sömu áætlun og hjá öðrum nýnemum. 

Sérkennari ber ábyrgð á móttöku nemanda með sérþarfir. Umsjónarkennari nemandans og 

skólastjóri sitja upphafsfund með foreldrum og nemenda. 

• Sérkennari kynnir sér stöðu nemandans og hvað og hvernig unnið hefur verið 

með nemandanum í fráfarandi skóla. 

• Sérkennari og umsjónarkennari útbúa nýja námsáætlun fyrir nemandann 

enda bera þeir sameiginlega ábyrgð á námi hans. Áætlunin tekur tillit til 

stöðu nemandans í íslensku og í öðru námi, þeim greiningum og öðrum 

upplýsingum sem að nemandanum koma. Þar kemur fram hve mikla aðstoð 

nemandinn fær í hverri viku, sem og hvaða námsefni hann mun fylgja. 

Einstaklingsáætlunin er tímasett og fundur haldinn við lok áætlunar. 

Foreldrar fá sitt eintak af einstaklingsáætluninni. Á fundinum er farið yfir 

það sem gekk vel og það sem betur má fara. Áætlunin er uppfærð og teknar 

ákvarðanir um framhaldið. 

• Ef foreldrar eru af erlendu bergi brotnir og tala ekki íslensku eða ensku fær 

skólastjóri túlk til að vera viðstaddur í þeim viðtölum sem fram fara í 

skólanum, svo enginn misskilningur verði. 

• Nemendur fylgja hópnum sínum að eins miklu leiti og hægt er. Námsefni og 

aðstæður eru aðlagaðar að hverjum og einum í samvinnu sérkennara og 

umsjónarkennara. 

• Mikilvægt er að foreldrar gefi sér tíma til að styðja barn sitt á fyrstu dögunum 

í nýjum skóla. Nauðsynlegt getur verið að foreldrar fylgi barni sínu fyrstu 

dagana. 

• Foreldrar geta alltaf haft samband við sérkennara eða umsjónakennara ef 

spurningar vakna um nám nemandans eða annað sem að nemandanum snýr. 

• Sérkennari vinnur einstaklingsáætlun með sérgreinakennurum ef þess þarf. 

• Aðstaða og aðbúnaður til sérkennslu er í samræmi við lög og reglugerðir. 

Leitast er við að hafa fjölbreytt úrval námsgagna og nýta tölvur við námið. 

Ef nemandi þarf á hjálpartækjum að halda við nám sitt verður allt gert sem 

hægt er til að hafa þau tiltæk eða samið um að hann noti sín eigin. 

• Lagt er upp með að nemendur með sérþarfir taki þátt í öllu starfi skólans og 

allir leggi sig fram við að gera það mögulegt. Hvert sem líkamlegt eða 

andlegt atgervi nemandans er. 

Samstarf við aðila utan skóla 

Mikið samstarf er við aðra skóla í nágrenninu og félags- og skólaþjónustu Austur-Húnvetninga.  

• Sérkennari og/eða skólastjóri sér um samvinnu við skólaþjónustu A-Hún 

• Sérkennari sér um samstarf við aðra aðila svo sem Greiningar-og ráðgjafamiðstöð 

ríkisins, Barna- og unglingageðdeild og aðra sérfræðinga sem að nemandanum 

koma, ef þarf að fá álit eða greiningu hjá þeim. 

• Sérkennari og umsjónarkennari sitja skilafundi/samstarfs- eða teymisfundi eftir 

þörfum. En einnig geta skólastjóri og stuðningsfulltrúar verið boðaðir á fundi. 

• Lagt er upp með að samstarf við foreldra og aðra aðila sem að nemendum koma sé 

mikið og gott og fari fram með fundum, símtölum og tölvupóstum. 

 

Sérkennsla 

Í Húnavallaskóla er lögð áhersla á að koma til móts við alla nemendur. Jafnrétti til náms er haft 

að leiðarljósi í samræmi við grunnskólalög. Í núgildandi lögum um grunnskóla frá 2008, 2. 

grein, stendur að grunnskólinn skuli leitast við að haga störfum sínum í sem fyllstu samræmi 

við eðli og þarfir nemenda og stuðla að alhliða þroska, heilbrigði og menntun hvers og eins. 

Í 17. grein laganna segir að nemendur sem eiga erfitt með nám sökum sértækra námsörðugleika, 

tilfinningalegra eða félagslegra örðugleika og/eða fötlunar (sbr. 2. gr. laga um málefni fatlaðra), 

nemendur með leshömlun, langveikir nemendur og aðrir nemendur með heilsutengdar sérþarfir, 

eiga rétt á sérstökum stuðningi í námi í samræmi við metnar sérþarfir. Markmið stoðþjónustu 

Húnavallaskóla er að mæta þörfum þessara nemenda með sérkennslu, stuðningskennslu og/eða 

öðrum sértækum úrræðum. Til þess að ná fyrrgreindum markmiðum er áhersla lögð á að meta 

námsþarfir hvers nemanda fyrir sig, vera með sveigjanlega kennsluhætti og þverfaglega 

samvinnu. Í skólanum er lögð áhersla á gott samstarf allra þeirra sem að nemandanum koma, 

bæði utan skóla og innan, til þess að ná sem bestum árangri.  

Námsleg staða nemenda er ólík og því er lögð áhersla á að meta hvern nemanda og hvaða úrræði 

henta best. Sérkennari hefur yfirumsjón með og annast skipulagningu og ráðgjöf á allri 

sérkennslu, stuðningskennslu og stuðningi í skólanum. 

Sérkennsla getur falið í sér breytingar á  námsmarkmiðum, námsefni, námsaðstæðum og /eða 

kennsluaðferðum miðað við það sem öðrum nemendum á sama aldri er boðið upp á. Tekið er 

mið af þörfum og hæfileikum hvers einstaklings og leitast er við að ná þessum markmiðum með 

jákvæðu viðmóti og virðingu fyrir einstaklingnum um leið og lögð eru fyrir verkefni við hæfi.  

Stuðningskennsla er vinna með nemendum sem þurfa á sérstökum stuðningi að halda í námi. 

Kennslan fer ýmist fram sem stuðningur í kennslustund, í litlum nemendahópum eða sem 

einstaklingskennsla. Aðstæður eru metnar í hverju tilfelli fyrir sig. 

Stuðningur er þar sem stuðningsfulltrúar aðstoða kennara við að sinna einum eða fleiri 

nemendum sem þurfa á sérstakri aðstoð að halda. Hlutverk þeirra er fyrst og fremst að auka 

færni og sjálfstæði nemenda, hvort heldur sem er námslega eða félagslega. 

Hafi foreldrar/forsjáraðilar áhyggjur af námslegu gengi barna sinna er fyrsta skrefið að leita til 

umsjónarkennara. Umsjónarkennari ræðir í framhaldi af því við sérkennara til að finna lausnir. 

Góð samvinna milli allra þeirra sem koma að nemandanum er forsenda árangursríks náms. 

Skimanir og kannanir í Húnvallaskóla 

Sérkennari ber ábyrgð á að leggja fyrir skimanir og aðrar kannanir í samvinnu við 

umsjónakennara. Niðurstöður þeirra eru lagðar til grundvallar þegar ákvarðanir um 

sér/stuðningskennslu eru teknar.  

 

Bekkur  Matstæki Tímasetning Ábyrgð 

1.bekkur Læsi 1, 1-3 hefti 

Lesferill 

Lesferill skimun 

fyrir 1.bekk 

Nóv, feb, apríl 

Sept, jan, maí 

Október 

 

Umsjónakennari 

Umsjónakennari 

Umsjónakennari 

2.bekkur Læsi 2, 1 og 2 hefti 

Lesferill 

Matslisti Gert 

Strand 

Orðalykill 

Nóv, feb 

 

Sept, Jan, maí 

 

Febrúar,Okt, mars 

Umsjónakennari 

 

Umsjónakennari 

 

Umsjónakennari 

3.bekkur Orðarún  

 

 

Lesferill 

Logos skimun 

 

Talnalykill/skimun 

Nóv,próf 1 

Feb, próf 2 

 

Sept,jan,maí 

Feb 

 

Feb 

Umsjónarkennari 

Umsjónarkennari 

 

Umsjónarkennari 

Sérkennari 

 

Sérkennari 

4.bekkur Orðarún 

 

Lesferill 

Samræmd próf  

Ísl /stærðfræði 

Orðalykill  

Nóvember, próf 1 

Febrúar, próf 2 

Sept,jan,maí 

Sept 

 

Október/mars 

Umsjónakennari 

 

Umsjónakennari 

Sérkennari 

 

Umsjónakennari 

5.bekkur Orðarún 

 

Lesferill 

Nóvember,próf 1 

Febrúar,próf 2 

Sept,jan,maí 

 

Umsjónakennari 

Umsjónakennari 

Umsjónakennari 

6. bekkur Orðarún 

 

Lesferill 

 

Orðalykill 

 

Talnalykill/skimun 

 

Nóvember, próf 1 

Febrúar, próf 2 

Sept,jan,maí 

 

Okt, mars 

 

Febrúar 

Umsjónakennari 

Umsjónakennari 

Umsjónakennari 

 

Umsjónakennari 

 

Sérkennari 

7. bekkur Orðarún 

 

Lesferill 

 

Orðalykill 

 

Samræmd próf ísl/ 

stærðfræði 

Logos skimun 

Nóvember, próf 1 

Febrúar, próf 2 

Sept,jan,maí 

 

Okt, mars 

 

Sept 

 

Febrúar 

Umsjónakennari 

Umsjónakennari 

Umsjónakennari 

 

Umsjónakennari 

 

Sérkennari 

 

Sérkennari 

8.bekkur Orðarún 

 

Lesferill 

 

Orðalykill 

Nóvember, próf 1 

Febrúar, próf 2 

Sept,jan,maí 

 

Okt, mars 

 

Umsjónakennari 

Umsjónakennari 

Umsjónakennari 

 

Umsjónakennari 

9.bekkur Orðarún 

 

Lesferill 

 

Orðalykill 

 

Samræmd próf 

ísl/stærðfræði/enska 

Nóvember, próf 1 

Febrúar, próf 2 

Sept,jan,maí 

 

Okt, mars 

 

Mars 

 

Umsjónakennari 

Umsjónakennari 

Umsjónakennari 

 

Umsjónakennari 

 

Sérkennari 

10. bekkur Orðarún 

 

Lesferill 

 

Orðalykill 

Logos skimun 

Nóvember, próf 1 

Febrúar, próf 2 

Sept,jan,maí 

 

Okt, mars 

feb 

Umsjónakennari 

Umsjónakennari 

Umsjónakennari 

 

Umsjónakennari 

Sérkennari 

 

 

 

 

 

 

 
 

 

 

 

 


